Коми Республикаса Юралысь Вячеслав Гайзерлӧн корӧм серти ода-кора тӧлысь 9 лунӧ Сыктывкарын выступитас Лев Лещенко

Народнӧй артист участвуйтас Стефан изэрд вылын Айму вӧсна Ыджыд тышын Вермӧмсянь 70 во тырӧмлы сиӧм кыпыд мероприятиеясын. 

«Лев Лещенколӧн быд концерт — тайӧ бур козин музыка радейтысьяслы. Сійӧ миян эстрадалӧн велӧдысь-туялысь, кодлӧн сьыланкывъясыс уна россиянинлы йитчӧма ода-кора тӧлысь 9 лункӧд. Зэв любӧ, мый Лев Валерьянович кӧсйысис Ыджыд Вермӧм лун паныдавны Сыктывкарын да Коми Республикаса олысьяслы лоас бур козин татшӧм тӧдчана праздник лунӧ», - пасйис Коми Республикаса Юралысь Вячеслав Гайзер.

Ыджыд Вермӧмсянь 70 во тырӧмлы сиӧм шӧр мероприятиеӧн и лоӧ Сыктывкарын Лев Лещенколӧн концерт. Республиканскӧй филармонияын Россияса народнӧй артист петкӧдлас  Победа лунлы сиӧм торъя программа. 

Сыктывкарын сідзжӧ лоас Стефан изэрд вылын торжественнӧй парад да «Тайӧ лунъяслӧн оз чин слава» театрализуйтӧм представление, 1919 вося геройяслы памятник дорын скверын «Победалӧн вермӧмторъяс» культурно-зрелищнӧй мероприятие, шӧр стадион водзын изэрд вылын «Быдӧнлӧн талун сёрниын «Победа! Победа! Победа!» концертнӧй программа, «Куслытӧм слава» мемориальнӧй комплекс дорын «Гӧрд гвоздика» карса хор котыръяслӧн фестиваль.
